
tî t'ë cangiâ, Savönn-a,

mi pûre son cangiôu,

ma a mente a no se ascorda

l'aspetto dö passòu.


In tî tûtto me parla,

o me sôvegne a-o chêu

di anni mae ciû belli,

di zêughi da figgiêu;


di amixi mae ciû cäi

da primma zöventû,

di belli sêunni rêuza

ch'aôa no sêunno ciû.


Te vêuggio ben, e sacra

ti m'ë pe-i gran dölöri,

pe-i giorni de letizia,

pe-i morti Genitöri,


che là in to Triste Campo,

poco lontan da-o mâ,

m'aspëtan in ta paxe

che a vitta a no sà dâ.

